
ᐆᒧᖓ 
 
ᑐᑭᓯᑎᑦᑎᒋᐊᕈᑎ: X         ᐃᓱᒪᓕᐅᖁᔨᔾᔪᑎ:  
 
ᐱᔾᔪᑎ: ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᑐᓴᖅᑎᑦᑎᒋᐊᕐᓂᖏᑦ − ᑕᕆᐅᕐᒥ ᐸᐸᑦᑎᑦᑎᔾᔪᑎᒋᔭᐅᔪᑦ 
ᐱᓕᕆᐊᑦ  
 
ᖃᓄᐃᓕᐅᕈᑕᐅᓯᒪᓂᑯᑦ 
 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᑕᕆᐅᕐᒥᐅᑕᓕᕆᓂᕐᒧᑦ ᐱᓕᕆᐊᖓ ᑲᒪᓗᐊᖅᑐᖅ ᐊᑐᓕᖅᑎᑕᐅᓂᖏᓐᓂᒃ 
ᑲᒪᒋᔭᐅᔭᕿᐊᖃᓲᑦ ᑕᐃᑲᓂ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᒥ, ᐊᑐᖅᐸᓪᓕᐊᓂᖃᖅᑐᑎᑦ ᑕᕆᐅᑉ ᐊᐅᓚᑕᐅᓂᖓᓂᒃ ᐊᒻᒪᓗ 
ᑕᕆᐅᕐᒥ ᐸᐸᑦᑎᓂᕐᒧᑦ ᐃᑲᔫᑎᓂᒃ. ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ - ᕿᑎᐊᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ, 
ᐃᖅᑲᓇᐃᔭᖃᑎᓖᑦ ᐃᓄᐃᑦ ᐱᓕᕆᖃᑎᒋᓲᖏᖕᓂᒃ ᐊᒥᓱᓂᒃ ᑕᕆᐅᑉ ᐸᐸᑕᐅᔾᔪᑎᒋᔭᐅᓇᓱᐊᕈᖏᑕ ᒥᒃᓵᓄᑦ ᐱᓕᕆᐊᕐᓂᒃ 
ᑕᐃᑲᓂ ᐊᒻᒪᓗ ᐊᑭᐊᓂ ᓄᓇᕗᒻᒥ. ᖃᓄᐃᓕᐅᕈᑎᓖᑦ ᓯᕗᒧᐊᑦᑎᑕᐅᖁᓪᓗᒍ ᑕᕆᐅᖅ ᐸᐸᑕᐅᔾᔪᑎᒃᓴᖏᑦ ᑕᐃᑲᓂ 
ᑐᕙᐃᔪᐃᑦᑐᒥ ᐊᒻᒪᓗ ᓴᓪᓖᑦ ᕿᑭᖅᑕᖓᓂᒃ ᐊᒻᒪᓗ ᐊᐅᓚᑦᑎᓪᓗᑎᑦ ᑕᕆᐅᖅ ᓴᓂᕐᕙᖅᑕᐅᓯᒪᔭᐅᔪᑦ ᓴᐳᔾᔭᐅᓪᓗᑎᑦ. 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐱᓕᕆᐊᓕᒻᒪᕆᐅᒋᕗᑦ ᑕᕆᐅᑉ ᐊᕙᑎᖓ ᐱᐅᔫᓂᖓᑕ ᑐᑭᒧᐊᕈᑎᖏᓐᓂᒃ 
ᐃᑲᔪᖅᑐᐃᓇᓱᐊᖅᑐᑎᑦ ᒪᑭᒪᔪᒃᑯᑦ ᐋᖅᑭᓱᖅᑕᐅᓯᒪᓂᖓᓂᒃ ᐊᑐᓕᖅᑎᑕᐅᕙᓪᓕᐊᓂᖏᓐᓂᓗ ᐊᐅᓚᑦᑎᔾᔪᑎᒃᓴᓂᒃ, ᐊᒻᒪᓗ 
ᐃᑲᔪᖅᑐᐃᓪᓗᑎᑦ ᐊᑐᓕᖅᑎᑕᐅᓂᒃᓴᖏᑕ ᐊᑐᓕᖅᑎᑕᐅᖁᔭᐅᓚᐅᖅᓯᒪᔪᑦ ᐱᑭᐊᓚᓱᖅᓱᐊᑉ ᑲᒥᓴᓐᑯᖏᓐᓄᑦ. 
 
ᐅᓪᓗᒥᐅᔪᖅ ᖃᓄᐃᓕᖓᓂᖓ 
 
ᓴᓪᓖᑦ ᕿᑭᖅᑕᖓ ᑕᕆᐅᖅ ᑲᒪᒋᔭᐅᔪᒪᔪᖅ ᐸᐸᑕᐅᓗᓂ 

- ᐅᒃᐊᒃᓵᖅ 2018−ᖑᑎᓪᓗᒍ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᓂᐅᕐᕈᓚᐅᖅᓯᒪᔪᑦ ᓄᓇᓕᐅᔪᓄᑦ 
ᐅᑯᓄᖓ ᓴᓪᓖᑦ, ᐃᒡᓗᓕᒑᕐᔪᑦ ᐊᒻᒪᓗ ᓇᐅᔮᑦ ᐃᑲᔪᖅᑐᐃᓂᕋᕆᐊᖅᑐᖅᑐᑎᑦ ᑕᕆᐅᖅ ᓴᐳᔾᔭᐅᓂᒃᓴᖓᓂᒃ ᓴᓪᓖᑦ 
ᕿᑭᖅᑕᖓᑕ ᖃᓂᒋᔭᖓᓂ. ᓄᓇᓖᑦ ᐃᑲᔪᖅᑐᐃᓂᖃᓚᐅᖅᑐᑦ ᐊᒻᒪᓗ ᓇᓗᓇᐃᖅᓯᒃᑲᓐᓂᖅᑐᑎᑦ ᐊᑭᖏᑦ 
ᓴᐳᔾᔭᐅᓯᒪᔭᕆᐊᖃᕋᓱᒋᔭᖏᖕᓂᒃ.   

- ᑭᖑᓪᓕᖅᐹᒥ ᑐᑭᓯᑎᑦᑎᒋᐊᓚᐅᖅᓯᒪᒐᑦᑕᓂᒃ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᑎᓰᕝᕙ 2018), 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ ᐱᖁᔨᕗᖔᖅᑎᒍᑦ ᕖᕝᕗᐊᕆ 201−ᖑᑎᓪᓗᒍ 
ᐊᖏᕐᓂᕋᖅᑐᑎᑦ ᑕᕆᐅᖅ ᑲᒪᒋᔭᐅᔪᒪᔪᖅ ᐸᐸᑕᐅᓗᓂ ᐃᓱᒪᒃᓴᖅᓯᐅᕈᑕᐅᒐᔭᕐᒪᑦ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ 
ᑕᕆᐅᖅ ᓴᐳᔾᔭᐅᓯᒪᕝᕕᖓ (ᑕᕆᐅᕐᒥ ᓴᐳᔾᔭᐅᓯᒪᕝᕕᖓ). ᑖᓐᓇ ᑕᕆᐅᖅ ᑲᒪᒋᔭᐅᔪᒪᔪᖅ ᐸᐸᑕᐅᓗᓂ ᖃᓂᒋᔭᖓᓃᒻᒪᑦ 
ᓴᓪᓖᑦ ᕿᑭᖅᑕᖓᓂ ᐊᒻᒪᓗ ᐃᒡᓗᓕᒑᕐᔫᑉ (ᑕᑯᓗᒍ ᓄᓇᙳᐊᖅ). ᑭᖑᓪᓕᖅᐹᒥᒃ ᑭᒡᓕᒋᒐᔭᖅᑕᖓ ᓯᕗᓂᒃᓴᒥ ᑕᕆᐅᕐᒥ 
ᓴᐳᔾᔭᐅᓯᒪᕝᕕᐅᒍᓐᓇᕋᔭᖅᑐᖅ ᑐᙵᕕᖃᕋᔭᖅᑐᖅ ᓯᕗᓂᒃᓴᒥ ᖃᐅᔨᓴᖅᑕᐅᓚᐅᖅᑎᓪᓗᒍ. 

- ᑕᕆᐅᖅ ᑲᒪᒋᔭᐅᔪᒪᔪᖅ ᐸᐸᑕᐅᓗᓂ ᐋᖅᑭᒃᓱᐃᖃᑎᒌᑦᑐᑦ ᑲᑎᒪᔨᕋᓛᖏᑦ ᑭᒡᒐᖅᑐᐃᔪᑦ ᐊᐃᕖᑦ ᐊᒻᒪᓗ ᐊᕿᒡᒋᖅ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓂᒃ, ᐃᕐᓂᐅᕐᕖᑦ ᐊᐅᓚᑦᑎᔨᐅᖃᑎᒌᑦᑐᑦ ᑲᑎᒪᔨᕋᓛᖏᑦ, ᓄᓇᕗᑦ ᒐᕙᒪᖏᑦ, 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, ᓯᕗᓪᓕᖅᐹᒥ 
ᑲᑎᒪᖃᑎᒌᓛᖅᑐᑦ ᐋᒡᒌᓯ 2019-ᖑᓕᖅᐸᑦ ᑲᖏᖅᖠᓂᕐᒥ. ᑲᑎᒪᔨᕋᓛᑦ ᐅᖃᐅᔾᔨᒋᐊᕋᔭᖅᑐᑦ ᑕᕆᐅᖅ ᑲᒪᒋᔭᐅᔪᒪᔪᖅ 
ᐸᐸᑕᐅᓗᓂ ᐋᖅᑭᓱᖅᑕᐅᓇᓱᐊᖅᑎᓪᓗᒍ ᐊᐅᓚᓂᖓᓂᒃ. 

- ᑭᖑᓪᓕᖅ ᖃᓄᐃᓕᐅᕈᑎᒋᔭᐅᓂᐊᖅᑐᖅ ᐱᔭᕇᖅᓯᓗᑎᑦ ᖃᐅᔨᓴᑦᑎᐊᖅᑕᐅᓯᒪᔪᑯᓗᖕᓂᒃ ᑕᕆᐅᖅ ᑲᒪᒋᔭᐅᔪᒪᔪᖅ 
ᐸᐸᑕᐅᓂᒃᓴᖓᓄᑦ ᐅᑯᐊ: ᐊᕙᑎᖓ, ᐃᓅᓯᕆᔭᐅᔪᑦ−ᑮᓇᐅᔭᓕᐅᕈᓐᓇᐅᑎᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 
ᐃᑲᔫᑎᒃᓴᐅᒍᓐᓇᕋᔭᖅᑐᑦ. 



- ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐱᓕᕆᖃᑎᒋᔭᒥᓂᒃ ᐅᖃᖃᑎᖃᐃᓐᓇᕐᓂᐊᖅᑐᑦ ᐊᒻᒪᓗ 
ᐊᑦᑐᖅᑕᐅᓯᒪᓂᐊᖅᑐᓂᒃ ᑕᒪᓐᓇ ᑕᕆᐅᕐᒥ ᓴᐳᔾᔭᐅᓯᒪᕝᕕᖓ ᐋᖅᑭᓱᖅᑕᐅᕙᓪᓕᐊᑎᓪᓗᒍ. 

ᑐᕙᐃᔪᐃᑦᑐᖅ ᑕᕆᐅᖅ ᓴᐳᔾᔭᐅᓯᒪᕝᕕᖓ 

- ᔪᓚᐃᒃ 4, 2019−ᖑᑎᓪᓗᒍ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕐᓂᖃᓚᐅᖅᑐᑦ ᒥᓂᔅᑕᒧᑦ 
ᐃᖃᓗᓕᕆᓂᕐᒧᑦ, ᑕᕆᐅᕐᒥᐅᑕᓕᕆᓂᕐᒧᑦ ᐊᒻᒪᓗ ᑲᓇᑕᒥ ᓯᑯᓯᐅᖅᑏᑦ ᑐᒃᓯᕋᐅᑎᐅᔪᒧᑦ ᓴᐳᔾᔭᐅᖁᓪᓗᒍ 
ᑐᕙᐃᔪᐃᑦᑐᖅ ᒥᓂᔅᑕᐅᑉ ᑎᓕᓯᔾᔪᑎᖓᑎᒍᑦ ᐊᒻᒪᓗ ᑐᓴᖅᑎᑕᐅᖃᑦᑕᕈᒪᓪᓗᑎᑦ ᐊᓯᔾᔨᖅᑐᖃᕐᓂᕈᓂ 
ᑐᒃᓯᕋᐅᑎᒦᙶᖅᑐᓂᑦ ᑕᐃᑰᓇ ᑲᓇᑕᒥ ᒐᔨᑦ, ᐃᓚᖓ I, 30 ᐅᓪᓗᐃᑦ ᐃᓄᑐᐃᓐᓇᐃᑦ ᐅᖃᐅᓯᒃᓴᖃᕐᕕᖓᑎᒍᑦ. 
30−ᓂᒃ ᐅᓪᓗᓂᑦ ᐱᕕᖃᕐᓂᖏᑦ ᐅᖃᐅᓯᒃᓴᖃᕐᓗᓂ ᑲᓇᑕ ᒐᔨᑦᖓᒍᑦ, ᐃᓚᖓ I, ᐃᓱᓕᓚᐅᕐᒪᑦ ᔪᓚᐃ 22, 
2019−ᖑᑎᓪᓗᒍ ᐅᖃᐅᓯᒃᓴᕆᔭᐅᔪᓂᒃ ᑐᓂᓯᔪᖃᓚᐅᙱᑦᑐᓂ. 

- ᔫᓂ 21, 2019−ᖑᑎᓪᓗᒍ, ᑐᒃᓯᕋᐅᑎ ᐋᖅᑭᒃᑕᐅᖁᓪᓗᒍ ᑐᕙᐃᔪᐃᑦᑐᖅ ᑕᕆᐅᕐᒥ ᓴᐳᔾᔭᐅᓯᒪᕝᕕᖓ ᒥᓂᔅᑕᐅᑉ 
ᑎᓕᓯᔾᔪᑎᖓᑎᒍᑦ ᓴᖅᑭᖅᑕᐅᓚᐅᖅᑕ ᑲᓇᑕᒥ ᒐᔨᑦ, ᐃᓚᖓ I, 30−ᓂᒃ ᐅᓪᓗᓂᒃ ᐱᑯᒃᓴᖃᕐᓂᖏᑦ 
ᐃᓄᑐᐃᓐᓇᐃᑦ. 30 ᐅᓪᓗᐃᑦ ᐃᓄᑐᐃᓐᓇᐃᑦ ᐅᖃᐅᓯᒃᓴᖃᕐᕕᖓᑎᒍᑦ. 30−ᓂᒃ ᐅᓪᓗᓂᑦ ᐱᕕᖃᕐᓂᖏᑦ 
ᐅᖃᐅᓯᒃᓴᖃᕐᓗᓂ ᑲᓇᑕ ᒐᔨᑦ−ᖓᒍᑦ, ᐃᓚᖓ I, ᐃᓱᓕᓚᐅᕐᒪᑦ ᔪᓚᐃ 22, 2019−ᖑᑎᓪᓗᒍ 
ᐅᖃᐅᓯᒃᓴᕆᔭᐅᔪᓂᒃ ᑐᓂᓯᔪᖃᓚᐅᙱᑦᑐᓂ. 

- ᐋᒡᒌᓯ 1, 2019−ᖑᑎᓪᓗᒍ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᓐᓄᑦ ᐊᖏᕈᑎ 
(ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᓐᓄᓪᓗ ᐊᖏᕈᑎ) ᐊᑎᓕᐅᖅᑕᐅᓚᐅᖅᓯᒪᔪᖅ 
ᑲᓇᑕᒥ ᒐᕙᒪᒃᑯᓐᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᖅ 
ᐸᐸᑕᐅᓯᒪᔪᖅ, ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᓐᓄᓪᓗ ᐊᖏᕈᑎ ᑕᓪᓗᕈᑎᐅᑉ 
ᐃᒪᖓ ᑲᓇᑕᒥ ᑕᕆᐅᖓ ᐸᐸᑕᐅᕝᕕᐅᔪᒧᑦ, ᐱᖃᓯᐅᔾᔨᒻᒥᔪᖅ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᒻᒪᓗ 
ᐃᑲᔫᓯᐊᖅᑖᕆᐊᖃᕐᓂᖏᓐᓄᓪᓗ ᐊᖏᕈᑎᑕᖃᕆᐊᖃᕐᓂᖏᑦ ᓇᓕᐊᓐᓄᑐᐃᓐᓇᖅ ᓴᐳᔾᔭᐅᓯᒪᕝᕕᐅᔪᒧᑦ 
ᐋᖅᑭᒃᑕᐅᓯᒪᔪᑦ ᑕᐃᑲᓂ ᑐᕙᐃᔪᐃᑦᑐᒥ.  

- ᐋᒡᒌᓯ 1, 2019−ᖑᑎᓕᖅᑎᓪᓗᒍ ᑐᕙᐃᔪᐃᑦᑐᖅ ᑕᕆᐅᕐᒥ ᓴᐳᔾᔭᐅᓯᒪᕝᕕᖓ ᒥᓂᔅᑕᒧᑦ ᑎᓕᓯᔾᔪᑎᓕᐊᕆᔭᐅᓪᓗᓂ 
ᐊᑎᓕᐅᖅᑕᐅᓚᐅᖅᓯᒪᕗᖅ ᐊᒻᒪᓗ ᑐᓴᖅᑎᑎᓪᓗᓂ ᑲᓇᑕᒥ ᓯᕗᓕᖅᑎᕐᔪᐊᖓᓄᑦ ᑲᓇᑕ 10%−ᖏᓪᓗ ᑕᕆᐅᖓ 
ᐸᐸᑕᐅᓯᒪᓛᓕᕐᓂᖏᓐᓄᑦ 2020 ᓇᓪᓕᖅᐸᑦ ᐃᒃᐱᐊᕐᔪᖕᒥ ᓄᓇᓕᓐᓂ ᓂᕆᕕᔾᔪᐊᖅᑐᖃᖅᑐᓂ ᓇᓪᓕᐅᓂᖅᓯᐅᕈᑎᖃᖅᑐᑎᑦ.  

- ᑐᕙᐃᔪᐃᑦᑐᖅ ᑕᕆᐅᕐᒥ ᓴᐳᔾᔭᐅᓯᒪᕝᕕᖓ ᐱᓕᕆᖃᑎᒌᒍᑕᓗᓂ ᐊᐅᓚᑕᐅᓛᖅᑐᖅ ᒪᓕᑦᑐᒋᑦ 
ᑐᑭᒧᐊᒍᑎᒋᔭᐅᓗᑎᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᓐᓄᓪᓗ ᐊᖏᕈᑎᖓᓄᑦ. 

- ᓴᐳᔾᔭᐅᓯᒪᑲᐃᓐᓇᕐᓂᖓ ᐋᖅᑭᒃᓯᒪᓗᓂ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 
ᐃᖅᑲᓇᐃᔭᖃᑎᖃᐃᓐᓇᓂᐊᖅᑐᑎᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᓄᓇᕗᑦ ᒐᕙᒪᖏᑦ ᓄᐊᑦᑎᒐᔭᖅᑐᑦ ᑐᑭᓯᒋᐊᕈᑎᓂᑦ ᖃᐅᔨᓴᖃᑦᑕᕐᓗᑎᓪᓗ ᐊᑯᓂᐅᔪᒧᑦ 
ᓴᐳᔾᔭᐅᒃᓯᒪᔾᔪᑎᒃᓴᖏᓐᓂᒃ 

ᐅᑭᐅᖅᑕᖅᑐᒥ ᑲᓇᓐᓇᖓᑕ ᑕᕆᐅᕐᒥ ᓴᓂᕐᕙᖅᑕᐅᓯᒪᔪᑦ ᓴᐳᔾᔭᐅᓗᑎᑦ 

- ᐃᑲᔪᖅᑐᖅᑕᐅᓗᓂ ᐊᐅᓚᑦᑎᖃᑎᒌᑦᑐᓄᑦ, ᐃᖃᓗᓕᕆᕙᑦᑐᓄᑦ, ᐊᒻᒪᓗ ᐊᕙᑎᓕᕆᔨᐅᔪᑦ ᑲᑐᔾᔨᖃᑎᒌᓄᑦ, 
ᐱᖓᓱᑦ ᐅᑭᐅᖅᑕᖅᑐᑉ ᑲᓇᓐᓇᖓᓂᒃ ᑕᕆᐅᕐᒥ ᓴᓂᕐᕙᖅᑕᐅᓯᒪᔪᑦ ᓴᐳᔾᔭᐅᔾᔪᑎᖏᑦ, ᐃᖃᓗᒐᓱᐊᕐᕖᑦ 
ᒪᑐᔭᐅᓯᒪᓚᐅᖅᖅᑐᑦ ᒪᓕᑦᑐᒍ ᐃᖃᓗᓕᕆᓂᕐᒧᑦ ᐱᖁᔭᖅ 2017−ᒥ ᐊᒻᒪᓗ ᐃᑲᔪᕐᓂᐊᖅᑐᑎᑦ 1.17% ᑕᕆᐅᕐᒥ 
ᐸᐸᑕᐅᔾᔪᑎᖏᓐᓄᑦ.  
 

- ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐅᐊᑦᑎᓲᑦ ᒪᓕᒃᑲᓗᐊᕐᒪᖔᑕ ᐃᖃᓗᒐᓱᐊᕐᕖᑦ ᒪᑐᔭᐅᕙᒃᑐᑎᑦ 
ᐅᐊᑦᑎᓪᓗᑎᑦ ᑕᕆᐅᕐᒥ ᐊᒻᒪᓗ ᖃᖓᑕᓲᒃᑯᑦ ᐊᒻᒪᓗᑦᑕᐅᖅ ᐅᒥᐊᕐᒥᒃ ᐊᑐᖅᑐᑎᑦ ᐅᐊᑦᑎᒍᑎᖃᐅᖅᑐᑎᑦ. ᐃᒪᕐᒥ 
ᓴᓂᕐᕙᖅᑕᐅᓯᒪᔪᑦ ᓴᐳᔾᔭᐅᔪᑦ ᐋᖅᑭᒃᑕᐅᔪᒻᒪᑕᓂᒃ ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᒥ ᑲᓇᑕᒥ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᖃᐅᔨᓴᖃᖅᓯᒪᓕᖅᑐᑦ ᐊᑕᐅᓯᕐᒥᒃ ᓯᖁᒥᑦᑎᔪᒥᓂᐅᔪᒥᒃ ᐊᒻᒪᓗ ᖃᐅᔨᓯᒪᓪᓗᑎᑦ 
ᐊᒥᓱᓂᒃ ᓯᖁᒥᑦᑎᒐᔭᖅᑐᒥᓂᐅᒐᓗᐊᓂᒃ ᐃᓂᖅᑎᖅᑕᐅᓐᓂᙱᒃᑯᑎᑦ. 
 



- ᖃᐅᔨᓴᖅᑕᐅᔪᑦ ᓲᕐᓗᒃ ᓂᕕᖓᑖᓕᖅᓱᐃᔪᑦ ᐅᐊᑦᑎᔭᐅᓂᖏᓪᓗ ᖃᓕᕋᓖᑦ, ᐃᖃᓗᔾᔪᐊᑦ ᐊᒻᒪᓗ ᒥᑏᑦ ᐃᖃᓗᐃᑦ 
ᐊᒻᒪᓗᑦᑕᐅᖅ ᐃᖃᓗᓕᕆᓂᕐᒧᑦ ᖃᐅᔨᓴᕈᑎᖏᑦ ᑲᔪᓰᓐᓇᖅᐳᑦ ᑕᐃᑲᓂ ᖃᓂᒋᔭᖏᓐᓂᓗ ᑕᕆᐅᑦ 
ᓴᓂᕐᕙᖅᑕᐅᓯᒪᔪᑦ ᓴᐳᔾᔭᐅᕝᕕᖏᑦ. 
 

- ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᖁᕕᐊᑦᑐᒻᒪᕆᐅᓚᐅᖅᑐᑦ ᐱᓕᕆᖃᑎᒋᔭᐅᓂᐊᓕᓂᕐᒥᓂᒃ 
ᐃᓄᑐᐃᓐᓇᒃᓂ ᐱᓕᕆᖃᑎᖃᕆᐊᙵᕋᓱᐊᕐᓂᕐᒧᑦ ᐱᓕᕆᐊᕐᒥᒃ ‘ᐸᐸᑦᑎᔩᑦ ᑕᕆᐅᕐᒥ’ ᐅᖃᐅᓯᖃᓗᐊᖅᑐᑎᑦ 
ᐅᑭᐅᖅᑕᖅᑐᑉ ᑲᓇᓐᓇᖓᑕ ᑕᕆᐅᖏᑦ ᓴᓂᕐᕙᖅᑕᐅᓯᒪᔪᖏᓐᓂ ᓴᐳᔾᔭᐅᓯᒪᔪᓂᒃ.  

ᐱᑭᐊᓚᓱᖅᓱᐊᖅ 

- ᐱᑭᐊᓚᓱᖅᓱᐊᖅ ᑲᒥᓴᓐᑯᖏᑦ ᐋᖅᑭᒃᑕᐅᓚᐅᖅᓯᒪᔪᑦ ᐃᓄᐃᑦ ᓯᓚᕐᔪᐊᕐᒥᐅᑦ ᑲᑎᒪᔨᖏᓐᓄᑦ ᖃᐅᔨᓴᖅᑐᑎᑦ 
ᐊᐅᓚᑦᑎᔾᔪᑎᒃᓴᐅᒐᔭᖅᑐᓂᑦ ᐊᖏᔪᒧᑦ, ᓄᓇᓕᕐᔪᐊᖑᖃᑎᒌᑦᑐᓄᑦ ᐅᐊᖕᓇᖓᓕ ᓴᕐᕙᕐᔪᐊᕐᒥ ᑕᕆᐅᕐᒥ. 
ᐱᑭᐊᓚᓱᖅᓱᐊᖅ ᑲᒥᓴᓐᑯᖏᑕ ᐅᓂᒃᑳᖓ ᐃᓗᓕᖃᕐᒪᑦ ᐱᖓᓱᓂᑦ ᐊᑐᓕᖁᔭᐅᓯᒪᔪᓂᒃ, ᒪᕐᕉᒃ ᑐᕌᖓᔫᒃ 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐱᓇᓱᐊᒐᖓᓂᒃ: ᐋᖅᑭᒃᑕᐅᓗᓂ ᐊᐅᓚᑦᑎᔨᐅᒐᔭᖅᑐᑦ, 
ᐱᖃᓯᐅᔾᔭᐅᓗᑎᑦ ᐃᓄᖕᓄᑦ ᓯᕗᒃᑲᑕᖅᑕᐅᓗᓂ ᐊᐅᓚᑦᑎᔩᑦ ᑎᒥᖓ; ᐊᒻᒪᓗ ᓇᓗᓇᐃᖅᑕᐅᓗᓂ 
ᓴᐳᔾᔭᐅᓯᒪᕝᕕᖓ ᓴᕐᕚᓘᑉ ᐊᒻᒪᓗ ᐱᖃᓯᐅᔾᔭᐅᓗᓂ ᐊᖏᓂᖅᓴᖅ ᐊᐅᓚᑕᐅᒐᔭᖅᑐᖅ ᑲᒪᒋᔭᐅᓗᓂ ᑕᕆᐅᖅ. 
 

- ᐃᓄᐃᑦ−ᒐᕙᒪᑐᖃᒃᑯᑦ ᐱᓕᕆᖃᑎᒌᑦᑐᑦ ᑲᑎᒪᔨᕋᓛᖏᑦ ᓴᒃᑯᐃᓚᐅᕐᒥᔪᑦ ᑕᒪᒃᑮᒃ ᑐᓴᖅᑎᑦᑎᒍᑎᓂᖓᓂᒃ ᒫᑦᓯ 
2019-ᖑᑎᓪᓗᒍ ᓯᕗᓕᖅᑏᑦ ᐃᖅᑲᓇᐃᔭᖃᑎᒌᑦᑎᑕᐅᓂᐊᕐᓗᑎᑦ, ᐊᒻᒪᓗ ᒐᕙᒪᖏᑦ ᑲᓛᖡᑦ ᓄᓈᑦ ᐊᒻᒪᓗ 
ᑎᐊᓐᒫᒃ, ᐊᑐᓕᖅᑎᑕᐅᓗᑎᑦ ᑲᒪᒋᔭᐅᔭᕆᐊᕐᓂᖏᑦ ᐃᓱᒫᓘᑎᒋᔭᐅᔪᑦ ᐅᖃᐅᑕᐅᓯᒪᓪᓗᑎᑦ ᐱᑭᐊᓚᓱᖅᓱᐊᖅ 
ᑲᒥᓴᓐᑯᖏᓐᓄᑦ. 
 

- ᐅᖃᖃᑎᒌᓐᓇᖅᑐᑦ ᐃᓄᐃᑦ ᐱᓕᕆᖃᑎᒌᑦᑐᑦ ᓇᓗᓇᐃᖅᓯᖁᓪᓗᒋᑦ ᐱᕕᖃᕈᑎᖏᓐᓂᒃ ᐃᑲᔪᖅᑐᐃᒐᔭᕐᒪᑕᐊᒻᒪᓗ 
ᒪᑭᒪᔪᓐᓇᖅᓯᓗᑎᑦ ᐃᓄᐃᑦ ᑲᑐᔾᔨᖃᑎᒌᖏᖕᓂ ᓯᕗᓕᖅᑎᐅᔫᒥᓕᖁᓪᓗᒋᑦ ᑕᒪᔅᓱᒥᖓ ᐱᓕᕆᐊᕐᒥ. ᐅᑭᐊᒃᓵᖅ 
ᑲᑎᒪᓂᖏᓐᓂᒃ ᐱᑭᐊᓚᓱᖅᓱᐊᖅ ᐊᑐᓕᖅᑎᑦᑎᔨᖏᑕ ᑲᑎᒪᔨᕋᓛᖏᑦ ᐃᑲᔪᕋᔭᖅᑐᑦ ᓇᓗᓇᐃᖅᑕᐅᓗᑎᑦ 
ᐱᓇᓱᐊᒐᐅᒐᔭᖅᑐᑦ ᐊᒻᒪᓗ ᑐᑭᒧᐊᕈᑎᓕᐅᕐᓗᑎᑦ ᖃᓄᖅ ᐱᐅᓂᖅᐹᒃᑯᑦ ᐃᑲᔪᖅᑐᐃᒍᓐᓇᕋᔭᕐᒪᖔᑕ 
ᐊᑐᓕᖅᑎᑕᐅᓂᖏᓐᓂᒃ ᐊᑐᓕᖁᔭᐅᓯᒪᔪᑦ. 
 

- ᐅᖃᖃᑎᒌᒋᐊᙵᖅᓯᒪᔪᑦ ᑲᓛᖡᑦ ᓄᓈᑦᐊᒻᒪᓗ ᑎᐊᓐᒫᒃ ᒐᕙᒪᖏᑦ ᐋᖅᑭᒃᓱᐃᖁᓪᓗᒋᑦ ᑐᙵᕕᒃᓴᖓᓂᒃ 
ᐊᑐᓕᖅᑎᑦᑎᓂᕐᒧᑦ ᑕᕆᐅᕐᒥ ᐊᐅᓚᑕᐅᕝᕕᐅᒐᔭᖅᑐᒥᒃ ᐱᑭᐊᓚᓱᖅᓱᐊᕐᒥ. ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ 
ᑲᓇᑕᒥ ᐃᖅᑲᓇᐃᔭᖃᑎᖃᓛᕐᒥᔪᑦ ᑲᓇᑕᒥ ᐃᓄᐃᑦ ᑲᑐᔾᔨᖃᑎᒌᖏᖕᓂᒃ ᐊᒻᒪᓗ ᐊᓯᖏᓐᓂᒃ 
ᐱᓕᕆᖃᑎᒋᔭᐅᓪᓗᐊᕋᔭᖅᑐᓂᒃ ᓄᓇᓕᕐᔪᐊᕐᒥᐅᑦ ᐅᖃᖃᑎᒌᒍᑎᒃᓴᕆᒐᔭᖅᑕᖏᓐᓂᒃ.  
 

- ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᑲᓇᑕᒥ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᑎᒥᖓ ᑲᑎᒪᓛᖅᑐᑦ 
ᓯᑏᕝᕙ 18-19, 2019−ᖑᑎᓕᖅᐸᑦ ᕕᓂᐱᒡᒥ ᓄᓇᓕᕐᔪᐊᓂᑦ ᖃᐅᔨᒪᔨᑕᒻᒪᕇᑦ ᖃᐅᔨᓴᖅᑎᒻᒪᕇᓪᓗ 
ᑲᑎᒪᖃᑎᒋᔭᐅᓗᑎᑦ ᕿᒥᕐᕈᓛᕐᒪᑕ ᐅᓪᓗᒥᐅᔪᖅ ᑐᑭᓯᒋᐊᕈᑎᑕᖃᕐᓂᖏᑦ ᑐᕌᖓᔪᑦ ᐅᐊᖕᓇᒥ ᓴᕐᕙᕐᔪᐊᖅ. 

ᑕᕆᐅᖅ ᐱᐅᔫᖁᓪᓗᒍ ᐱᓕᕆᐊᖅ 

- ᒫᓐᓇᓕᓴᐅᔪᑦ ᑕᕆᐅᖅ ᓴᐳᔾᔭᐅᓂᖓᑕ ᐸᕐᓇᐅᑎᖏᑦ ᑲᒪᒋᔭᐅᔭᕇᖅᑐᑦ ᐃᑲᔪᖅᑕᐃᒻᒪᑕ ᑕᕆᐅᖅ ᐱᐅᔫᖁᓪᓗᒍ 
(MEQ) ᐱᓕᕆᐊᕐᓂᒃ ᒪᓕᑦᑐᒍ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ. ᑲᒪᒋᔭᐅᓂᐊᕐᓂᕋᕐᓂᖓ ᑕᕆᐅᑉ ᐱᐅᔫᖁᓪᓗᒍ 
ᐱᓕᕆᐊᖅ ᑲᒪᒋᔭᖃᕆᐊᕐᔫᒥᓂᐊᖅᑐᑦ ᓄᖅᑲᖓᑎᑕᐅᓗᑎᑦ ᐊᑦᑕᕐᓇᕈᓐᓇᕐᓂᖏᑦ ᐃᓄᖕᓄᑦ 
ᐊᒃᓱᕉᑕᐅᑎᑦᑎᒍᑕᐅᓲᑦ ᑕᕆᐅᕐᒥ, ᐱᖃᓯᐅᑎᓪᓗᒍ ᐊᑦᑐᐃᓂᖃᕐᓂᖏᑦ ᐃᒪᕐᒥ ᓂᐱᖃᓗᐊᕐᓂᖏᑦ ᐅᒥᐊᕐᔪᐊᑦ.  

 
- ᐱᓕᕆᖃᑎᒋᔭᐅᓪᓗᑎᑦ ᐃᖅᑲᓇᐃᔭᖃᑎᒋᔭᐅᔪᑦ, ᑲᓇᑕᒥ ᐃᒪᖅ ᐱᐅᔫᖁᓪᓗᒍ ᐱᓕᕆᐊᖅ ᐃᖅᑲᓇᐃᔮᖃᖅᑐᑦ 

ᐋᖅᑭᒃᓱᐃᓪᓗᑎᑦ ᐊᑐᓕᖅᑎᑕᐅᕙᓪᓕᐊᓂᐊᖅᑐᓂᒃ ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᓇᓗᓇᐃᖅᑕᐅᓯᒪᓂᖏᓐᓂᒃ ᐃᑲᔫᑎᓂᒃ 
ᐊᒻᒪᓗ ᖃᓄᖅᑑᕈᑎᓂᒃ ᐱᐅᓂᖅᓴᒃᑯᑦ ᐊᐅᓚᐅᑕᐅᖁᓪᓗᒍ ᐊᒻᒪᓗ ᖃᓄᐃᑦᑕᐃᓕᒪᐃᓐᓇᖅᑎᑕᐅᓇᓱᐊᕐᓗᓂ 
ᓄᖑᑦᑕᐃᓕᒪᑎᑦᑎᓗᓂᓗ ᑕᕆᐅᕐᒦᑦᑐᓂᑦ, ᓯᔾᔭᓂᒃ ᐊᒻᒪᓗ ᑲᖏᖅᑐᑦ ᓄᙵᕈᐃᑦ ᐊᒻᒪᓗ ᑎᓂᓐᓃᑦ. 

 



- ᓄᓇᕗᑦ ᐃᓗᐊᓂ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐃᖅᑲᓇᐃᔭᖃᑎᓖᑦ ᐱᓕᕆᖃᑎᒋᓲᖏᖕᓂᒃ 
ᐋᖅᑮᔪᒪᓪᓗᑎᑦ ᐃᖅᑲᒥ ᓂᐱᖃᓗᐊᕐᔭᐃᕈᑎᖏᑕ ᑐᙵᑯᖏᑦ ᑐᑭᓯᒋᐊᕈᑎᖓᓂᒃ ᐃᖃᓗᐃᑦ ᑕᕆᐅᖓᓂ ᐊᒻᒪᓗ 
ᓴᓪᓖᑦ ᕿᑭᖅᑕᖓ ᑕᕆᐅᖅ ᑲᒪᒋᔭᐅᔪᒪᔪᖅ ᐸᐸᑕᐅᓗᓂ. 

 
- ᐋᖅᑭᒃᓱᐃᔪᕐᓗᓂ ᐅᑭᐅᖅᑕᖅᑐᒥ ᐅᑭᐅᖅᑕᖅᑐᒥ ᓇᑉᐸᐃᓗᓂ ᐃᓕᖅᑯᓯᕆᔭᐅᔭᕆᐊᓕᒃ ᐅᓪᓗᒥᓂᐅᔪᖅ 

ᖃᐅᔨᓴᖅᑕᐅᖕᒪᑦ ᐃᓚᒋᔭᐅᓪᓗᓂ ᐃᖃᓗᐃᑦ ᐃᑎᔪᒥᒃ ᑐᓚᑦᑕᕐᕕᓕᐊᕆᔭᐅᔪᒧᑦ. 
 
 
ᐅᐸᓗᖓᐃᔭᐃᔪᖅ:ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᒥ − ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, 
ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᖅ  
ᐅᓪᓗᖅ:  ᐋᒡᒌᓯ 1, 2019 


